Shqiptarët votuan ndryshimin

Partia Demokratike dhe aleatët e saj fituan zgjedhjet parlamentare të 3 korrikut, siç edhe paralajmëruam  në numrin e kaluar të gazetës “Lajmëtari”. Qytetarët shqiptarë i treguan Evropës se ata dinë edhe të votojnë, dinë edhe të zgjedhin, dinë edhe të ruajnë brenda vetes ekuilibra të shkëlqyer. Shqipëria falë sjelljes së tyre mori votë pozitive në zgjedhjet kritike që sapo përcollëm nga organizmat euroatlantike. Opozita e djeshme dhe pozita e sotme kanë meritën e madhe që nuk ranë në nivelin e fushatës së Partisë Socialiste, e cila e ndërtoi fushatën elektorale mbi fatkeqësinë  kombëtare të vitit ’97. Partia Demokratike dhe aleatët e saj e ndërtuan fushatën elektorale me fytyrë nga e sotmja dhe e ardhmja. Mesazhet e opozitës përcollën te qytetarët  vullnetin politik për ndryshim. Qytetarët e lodhur nga korrupsioni, monopolet e zyrtarëve socialistë,  varfëria, papunësia, arroganca e drejtuesve të të gjithë niveleve, mezi po e priste ndryshimin.


Tani para Partisë Demokratike dhe aleatëve të saj qëndron pjesa më e vështirë e punës. Duhet ndërtuar një qeveri, e cila do të bëjë realitet ndryshimet  e premtuara. Dhe nuk është e lehtë. Qytetarët shqiptarë, edhe ata që votuan ndryshimin, edhe ata që votuan kundër, që sot nisin monitorimin e punës së  koalicionit. Partia Demokratike ka mbledhur rreth vetes një kontigjent specialistësh të nivelit evropian. Ata me idetë e tyre perëndimore do të reformojnë institucionet e përdhosura nga injoranca, politizimi  i tejskajshëm, rryshfeti e marrëzia. Qytetarët shqiptarë do të marrin frymë lirisht nga monopolet, nga hipokrizia, nga lufta e klasave e aplikuar fort nga zyrtarët socialistë, sidomos në planin ekonomik. Natyrisht për këtë duhet punë, punë, punë dhe ndershmëri, ndershmëri, ndershmëri. Qytetarët po presin ndryshimin  të cilin e vendosën me votën e tyre.

Yzedin Hima

Mehmet Xheka i kthen Beratit qytetërimin

Fitore spektakolare e kandidatit të opozitës në zonën 74, Dr. Mehmet Xhekës

Dr. Mehmet Xheka, kandidat i PD-së në zonën elektorale nr. 74, i mbështetur dhe nga opozita e djathtë bëri një fushatë të shkëlqyer, ku ra në sy toleranca, fjala e mirë, mungesa e urrejtjes, prania e humanizmit.


Deputeti i parlamentit shqiptar, dr. Mehmet Xheka, ndonëse kishte përballë një kundërshtar lehtësisht të goditshëm, nuk e ndërtoi fushatën mbi dobësitë e punës 8-vjeçare si deputet e të konkurentit. Jo se nuk ia njihte pikat e dobëta. Dr. Xheka u mor me veten, me programin e tij, me partinë dhe koalicionin që përfaqësonte. Ai në takimet me qytetarët e zonës elektorale 74 bisedoi për varfërinë, shërbimin shëndetësor, rrugët, turizmin, arsimimin e fëmijëve, papunësinë dhe emigracionin. Duke i dëgjuar me vëmendje banorët e Beratit dalloi qartë se çfarë kërkonin bashkëqytetarët e tij.  Ai u bë zëdhënës i dëshirës së tyre për ndryshim gjatë gjithë fushatës elektorale. Tani, si deputet i parlamentit shqiptar, do të jetë veprimtar për realizimin e këtij ndryshimi. 


Dr. Mehmet Xheka e nisi bashkëbisedimin me lagjet e vjetra të Beratit, Goricën, Mangalemin dhe Kalanë.  Më pas shqetësimi për ndalimin e rrënimit të qytetit e të qytetërimit dr. Xheka e përcolli në çdo shtëpi të Beratit. Në datën 3 korrik 2005, Mehmet Xheka dhe Dritan Haznedari, i cili fitoi në pjesën tjetër të qytetit i kthyen Beratit qytetërimin.

Lajmëtari

Mbresa nga 3 korriku

Mbas një nate me shi, me bubullima dhe shkrepëtima, na erdhi një mëngjes i qetë, i freskët, tepër i përshtatshëm për një ditë votimesh.


Vendosa të votoja në orën 9.30, duke e gjykuar si kohën më të përshtatshme. Nuk e mendoja se do të gjeja kaq shumë zgjedhës që prisnin në radhë para qendrës së votimit pranë shkollës së mesme “Babë Dudë Karbunara”.


M’u desh të prisja. Më erdhi mirë për gatishmërinë e qytetarëve beratas për të votuar, për të mos qëndruar indiferent ndaj një procesi të tillë që lidhet me të ardhmen e tyre dhe të mbarë vendit.


Beratasit gjithmonë kanë treguar kulturë qytetare, nuk kanë parapëlqyer konfliktet.


Kur më erdhi radha për të votuar, pashë se komisionerët komunikonin mirë me njëri-tjetrin dhe me votuesit.


Më bëri përshypje qëndrimi  i përfaqësuesit të PS-së, ndaj dy të moshuarëve, një gruaje dhe një burri, që kishin vështirësi në leximin e fletëve të  votimit për mungesë syzesh. Të dy të moshuarëve u erdhën në ndihmë dy nga komisionerët, të cilët pa lëvizur nga vendet e tyre, i huajtën syzet. Pikërisht në këtë kohë dëgjova ankesën e komisionerit të PS-së për prishje të rregullit zgjedhor, megjithëse askush nuk iu afrua për të ndikuar në votën e tyre.


Megjithëse, nuk u kërkua asnjë ndihmë prej të dyve. Ata mundën t’i lexonin emrat dhe vendosën me vullnetin e tyre për kandidatin dhe subjektin që deshën. Ky reagim ndodhi më tepër se i shoqi i gruas ishte demokrat i njohur dhe s’lindte nevoja për një reagim të tilë prej komisionerit, megjithëse ai e shprehu edhe vetë se nuk e kishte fjalen për të, por për të patur një proces të rregullt zgjedhor(?!)


Le të presim rezultatet e zgjedhjeve, që, sipas gjasave në këtë zonë, i bindur edhe nga bisedat që bënin votuesit që rrinin në radhë, fitorja i takon doktor Xhekës.   


Freskia e mbrëmjes le të shërbejë si shenjë e mirë e ardhjes së një dite tjetër të freskët për t’i pritur rezultatet e këtyre zgjedhjeve me qetësi dhe me shpresa të realizuara.


Agim Mehqemeja

“Zgjedhje të ndershme”, një e vërtetë, apo një hipokrizi? 
Përvoja e hidhur e zgjedhjeve të fundit në Shqipëri, tregon se ato asnjëherë nuk kanë qenë të ndershme, përderisa nuk kanë qenë të pranueshme jo vetëm nga partitë politike, por as edhe nga organizmat ndërkombëtare.

Po zgjedhjet e 3 korrikut a mund të quhen të ndershme?

Pavarësisht nga konkluzionet që do të nxirren, ka disa të dhëna paraprake që e vërtetojnë se ndershmëria e tyre është e cënuar..

Kanë qenë kandidatët e pozitës së vjetër, para zgjedhjeve, që kanë dhënë me prova se ndershmëri në këto zgjedhje nuk mund të kërkohet.

Ja disa raste që flasin pa komente:

Një kandidat për deputet i LSI-së, e tërheq kandidaturën në një kohë që ajo s’mund të zëvendësohej. Cili ishte shkaku? Kjo edhe pse nuk u tha hapur, merret lehtë me mend.

Një kandidat për deputet po i LSI-së, bashkoi zërin në spotin ku i bëhej thirrje të gjithë të majtëve të votojnë si një parti e vetme kundër Berishës, edhe pse përfaqësojnë dy parti që e kanë kundërshtuar ashpër njëra-tjetrën. 

Kandidati për deputet i PD-së Muharrem Çobo, në një debat televiziv, foli hapur për  kundërshtarin e tij Luan Memushi, se ky i kishte kërkuar tërheqjen nga kandidimi kundrejt një shpërblimi prej 20 milionë lekësh. 

Po kështu, shumë nga kandidatët e PS-së, kanë përdorur dhunën psikologjike ndaj kundërshtarëve të tyre, u kanë shkatërruar qendrat e tyre elektorale, bile edhe në mes të Tiranës.


Ka të tjerë që i kanë blerë votat ose me lekë, duke paguar listat e tyre nëpër dyqane, ose duke u dhënë ndihma ushqimore.

Një tjetër skandal është ai i rrëmbimit të çertifikatave nga gjendjet civile. Pse nuk u mbajt qëndrim ndaj atyre punonjësve që duhej t’i ruanin ato dokumente tepër të rëndësishme? Cili kandidat për deputet ka qenë i interesuar për ato çertifikata?

Nuk do shumë mend për ta kuptuar edhe këtë. 

Nuk është e mjaftueshme as zgjidhja që i dha këtij problemi Komisioni Qendror i Zgjedhjeve duke  nxjerrë njoftimin se çertifikatat  do të mbahen nga qendrat e votimit dhe do të penalizohen ata që i kanë fallsifikuar ato. Por dihet se për këta 15 mijë votues apo edhe më shumë se kaq, as që ka për t’u marrë kush me ta pas votimit.

Po e mbyllim këtë çështje edhe me një fakt të ri, por jo të panjohur. Kur më 29 qershor kandidatët e PD-së në Berat po e mbyllnin fushatën e tyre me një koncert, “çuditërisht” sapo filloi kënga e parë, u prenë dritat. Ky zanat, synonte largimin e shikuesve. Por shikuesit jo vetëm nuk u larguan, por të tjerë iu bashkuan të parëve. Marifetxhinjtë, si e panë që s’u doli gjë, u detyruan t’i sillnin dritat, se nuk mund ta linin qytetin për më shumë kohë në errësirë.

Atëherë, si mund t’i quajmë këto zgjedhje të ndershme, kur edhe pa qenë nevoja të njohim rezultatin e tyre të vlerësuar nga forcat politike dhe nga organizmat ndërkombëtare, kur ato nuk shfaqen si të tilla?

Kronikat e Beratit
E denoncon  vajza, bie në pranga

Njëzetvjeçarja E.A. ka denoncuar Taulant Aliajn nga Rehova e Beratit për mashtrim dhe nxjerrje në rrugë për prostitucion.


Taulant Aliaj, i martuar me dy fëmijë, nuk e ka pranuar akuzën. E mashtruara prej tij ka këmbëngulur  se bashkëfshatari i saj e ka çuar në Greqi që nga pranvera e vitit 2004 ku ajo ka ushtruar zanatin e prostitutës. Më vonë vajza është çuar në Itali ku ka kryer të njëjtin profesion.


Ajo ka ardhur nga Italia dhe është paraqitur në drejtorinë e policisë, ku ka denoncuar tutorin e saj.


Pas kërkesës së prokurorisë policia ka arrestuar Taulant Aliajn në vendlindje. Pritet që së shpejti Aliaj të përballet me akuzën në gjykatë.


Antidroga mbërthen tre trafikantë droge

Agjentët e antidrogës në drejtorinë e policisë së qarkut të Beratit kanë mbërthyer në rrjetën e tyre tre persona që tregtonin lëndë narkotike. Personat e arrestuar janë Mikel Beqo, 25 vjeç, Dritan Bega, 29 vjeç dhe Ervin Dido, 25 vjeç. Që të tre të ndaluarit janë nga qyteti i Lushnjes.


Pas ndalimit, policia mundi t’i kapte 19 doza Mikel Beqos, ndërsa të tjerët i kanë fshehur.


Policia prej kohës vëzhgonte trafikantët, të cilët vinin nga Lushnja dhe tregtonin me pakicë në Berat drogë për përdoruesit e shumtë të këtij qyteti.


Bllokohen pasaportat

Në drejtorinë e policisë së qarkut të Beratit janë bllokuar qindra kërkesa për t’u pajisur me pasaporta për jashtë shtetit. Bllokimi është bërë për shkak të mungesës së bojës së printerit.


Ky shkak është disi qesharak, po të kihet parasysh se boja e printerit sigurohet menjëherë në dyqanin më të afërt që tregton kanceleri. Bllokimi i pasaportave  ka sjellë dyndjen e qytetarëve nëpër sportelet e drejtorisë së policisë.


Qytetarët janë të shqetësuar nga pritja për t’u pajisur me këtë dokument, pa të cilin nuk mund të shkojnë jashtë shtetit për punë, vizita mjekësore, etj.


Shuhet në spital e aksidentuara

Afërdita Lumi, 55 vjeç, banore e lagjes “22 Tetori” në Berat ka ndërruar jetë javën që shkoi në spitalin rajonal të Beratit.


Ajo kishte pësuar një aksident një javë më parë në hyrje të qyteitt të Beratit. Ndërsa ecte në trotuarin e rrugës kryesore, një makinë që ka humbur kontrollin, e ka goditur duke e plagosur. E aksidentuara është kuruar në spitalin rajonal gjatë një jave, por ka ndërruar jetë për shkak të trompozës. Ajo jetonte me nënën e saj të moshuar, ndërsa djali i vetëm punon e jeton në Greqi.

Lajmëtari
Berisha: Shtylla e programit tonë është liria dhe konsolidimi i saj

Kryetari i Partisë Demokratike Sali Berisha thotë se nëse vjen në pushtet ai do të godasë monopolet dhe do të bëjë ndryshime në ligjin për konfliktin e interesave. Zoti Berisha premtoi gjithashtu në një intervistë me Zërin e Amerikës respektimin e institucioneve kushtetuese të vendit dhe njohjen e pavarësisë së tyre.

  Armand Mero 30-06-2005


Zoti Berisha, fill-imisht ju falenderoj që pranuat këtë intervistë. Partia juaj dhe koalicioni i djathtë e kanë mbësh-tetur fushatën elektorale në një program mjaft agresiv dhe me premtime të shumta. Do të doja të dija se cilat do të ishin ato masa që ju mendoni t’i realizoni në rast fitoreje brenda 100 ditëve të para të qeverisjes suaj. 

Njëqind ditët e para do të jenë 100 ditët më aktive të jetës sime. Janë të përgatitur një seri e madhe vendimesh, aktesh ligjore në mënyrë që këto 100 ditë të shënojnë themelin e ndryshimit dhe të kthesës që presin shqiptarët. Kam deklaruar dhe deklaroj se javën e parë do të vendos përgjysmimin e taksave të biznesit të vogël, e cila është një faturë rreth 20 milion dollarë mangut në buxhetin e shtetit, po të kemi parasysh se bëhet në gjysmë viti, do të thotë 10 milion dollarë. Akti im i dytë do të jetë kompensimi i këtyre 10 milionëve me shkurtimin e shpenzimeve në administratën publike në mënyrë që të ecet në mënyrë të balancuar. Së dyti, do të vendoset që në buxhetin e ardhshëm fondet për qeverisjen vendore, nga 6 përqind që janë sot të kalojnë në 24 përqind, sepse që në muajt e parë do të hartohet ligji i buxhetit. Së treti, do të ribëhet ligji i buxhetit në kuptimin që financat qendrore dhe publike duhet të jenë totalisht transparente. Askush të mos mundë të përdorë buxhetin për qëllime politike. Shpërndarja e tij të bëhet sipas kritereve të qarta ligjore, jo siç ndodh sot që tetë vjet rrjesht nuk publikuan kurrë buxhetet e rretheve, vetëm se ato përdoren sipas oreksit të politikanëve për të diskriminuar. Merr fund menjëherë çdo formë diskriminimi që u bëhet qeveritarëve vendorë për shkak të përkatësisë së tyre partiake. Do të hapen dyert e universiteteve. Do të amendohet ligji për konfliktin e interesave, ku familjarët e qeveritarëve nuk do të mund të merren me biznes nëse këta qeveritarë duan të qendrojnë në politikë, në funksione ministrash dhe zyrtarësh të lartë. Do të amendohet ligji i prokuri-meve publike. Do të sillet në standardet ndërkombëtare në mënyrë që të mos ketë më prokurime direkte dhe prokurime të dyshimta. Do të amendohet ligji i koncesioneve. Banka Botërore dy muaj para më ka ngritur në këtë zyrë shqetësimin e madh se janë me dhjetra afera konce-sionale të tëra jashtë standardeve ndërkombëtare dhe në kundërshtim me interesat publike të shqiptarëve. Do të krijohet një task force kundër kurrupsionit që do të kryesohet direkt nga kryetari i qeverisë, jo ta spostojë përgjegjsësinë tek anëtarë të caktuar të qeverisë. Do të bëhet heqja kolektive e imunitetit – në fakt nuk është heqje e imunitetit – por modelimi i interpretimit të imunitetit me vende të tjera perëndimore. Nuk do të ketë imunitet për korrupsion dhe krimin e zakonshëm. Do të krijohet institucioni i ombudsmenit të pavarur të prokurimeve, i cili do të bëjë shqyrtimin e prokurimeve të administratës publike. Do të dyfishohen në ligjin e buxhetit shpenzimet për arsimin, nga 2.6 në 4.2.


Zoti Berisha, të gjitha këto premtime kanë megjithë një kosto të lartë financiare. Ju keni deklaruar se do ta mbuloni këtë me atë 1.4 miliard euro të munguar për shkak të evazionit fiskal. A nuk duket se këto premtime kanë një ngarkesë të madhe elektorale, duke patur parasysh se evazioni fiskal nuk është një luftë që mund të fitohet brenda një dite, as një muaji apo disa muajsh.

Mendoj se Shqipëria ka një specifikë. Evazioni fiskal në Shqipëri në masën 70 përqind të tij vjen nga monopolet . Monopolistët e naftës përvetësojnë 130 milion dollarë nga akciza e saj. Ata zhdoganojnë vetëm 250 mijë ton kundrejt 1 milion ton që është importi. Në fakt unë bëra një vizitë në port dhe sinqerisht ju ftoj edhe ju të shkoni. Të krijonte një sentiment absolutisht filmik. Takova peshkatarët dhe persona të tjerë. Ishte rrënqethës tregimi i tyre për portin. Porti ishte i tëri në funksion të kontrabandës. Të vetmit që kontrolloheshin ishin peshkatarët dhe biseda me ta më impre-sionoi shumë. Më shpje-guan gjithë procesin se si i kontrollon policia kur dalin dhe si nuk i lejon të dalin pas orës 10 e kështu me radhë, në një kohë kur është absolutisht dhe publikisht e njohur që periodikisht dhe çdo javë anije të tëra shkarkohen kontrabandë dhe nuk flet kush me to. Në fakt shteti po të dojë i ndalon brenda një jave në qoftëse vendos. Pra do merremi me monopolet. Pasi të shemben monopolet të cilat grabisin rreth 1 miliardë, të marra së bashku – jo vetëm nafta por edhe hekuri, xhami, ushqimet. Kudo që shkoj më ka bërë shumë pështypje kërkesa e njerëzve: na shpëto nga monopolet. Imagjinoni, edhe në Divjakë ndodh kjo, ku ka një monopol nga veriu një nga jugu. Është fjala për Dukën dhe Gjinushin që kanë marrë me qindra hektarë. Pra kërkohet vullneti politik. Këtu kam dosje të shumta që flasin për këtë dhe çdo gjë është e vulosur dhe e firmosur nga punonjës të kësaj administrate.


Zoti Berisha, ju e keni mbështetur fushatën tuaj në atë që shprehet me fjalinë “Është koha për ndryshim”. Pikërisht kundërshtarët tuaj po ju sulmojnë në këtë pikë, duke thënë se ju dhe politikat e partisë suaj nuk kanë ndryshuar. Cilat do të ishin raportet e qeverisë suaj me institucionet e pavarur si prokuroria, sistemi gjyqësor, avokati i popullit, kontrolli i shtetit, media apo edhe opozita pasi kundërshtarët tuaj ju kanë akuzuar se gjatë viteve që ju keni qeverisur, 92-97 i keni përdorur këto institucione për qëllime politike.

Parim themelor i imi është respektimi i kushtetut-shmërisë që do të thotë të respektosh institucionet kushtetuese të vendit, të njohësh pavarësinë dhe funksionimin e tyre. Ky është qendrimi im në këtë kontekst. Së dyti, më duhet të theksoj se nuk është se nuk ka patur gabime. Ato janë një mësim për të mos u përsëritur por ne vimë këtu si një koalicion ku ka edhe kundërshtarë të mi deri para dy-tre muajve. Mendoj se nuk kanë ardhur për t’ju servilosur Sali Berishës, nuk kanë ardhur për një copë karrige sepse nuk kanë keq në pozicionet e tyre por kanë ardhur për ato parime që ata besojnë dhe ata u besojnë vlerave. Unë e kam shpallur dhe e shpall: shtylla e programit tonë është liria dhe konsolidimi i saj. Ka edhe një gjë tjetër: Po të shohësh reformat, reformat 92-96 kishin disa detyra shumë të vështira – terapinë e shokut, mbylljen e të gjitha industrive jo-fitimprurëse. Sot reformat nga alfa tek omega në tërësinë e tyre synojnë konsolidimin e të drejtave dhe lirive të qytetarëve shqiptarë, sjelljen e këtyre lirive në standardet evropiane dhe perëndimore. 


Zoti Berisha, zgjedhjet në Shqipëri kanë patur thuajse gjithmonë probleme. Në vitin 2001 ju denoncuat për manipulime. Në 2003-shin pati probleme me lista. Tani që kanë mbetur pak ditë nga votimi, a ka sipas jush probleme serioze që mund të venë pikëpyetje procesin zgjedhor?

Jam zotuar para shqiptarëve se do të bëj çdo përpjekje për një proces zgjedhor të lirë dhe të ndershëm. Informohem çdo ditë dhe gjer sot nga asnjë parti, nga asnjë kundërshtar nuk ekziston asnjë ankesë zyrtare për ndonjë kandidat, staf apo segment të Partisë Demokratike që të ketë shkelur ligjin zgjedhor. Ky është detyrimi im. Së dyti, të besosh se Fatos Nano, i cili i ka dhunuar të gjitha proceset zgjedhore qëkurse ka ardhur në pushtet, është për zgjedhje të lira, kjo është njësoj sikur t’i besosh rrethit katror. Ne presim, ndjekim dhe shohim por një gjë është jashtëzakonisht pozitive kësaj here: si asnjëherë tjetër, qytetarët shqiptarë kanë marrë në dorë si mision ndryshimin dhe problemin e votimeve.


Pra, deri më sot, a ka pengesa serioze për këtë proces?

Të gjitha ankesat që kemi patur i kemi paraqitur publikisht por ne kemi vazhduar përpara. Ne jemi në kontakt të vazhdueshëm me komunitetin ndër-kombëtar për të gjitha problemet, pa diskutim, por drejtimi është të ecim para. Pra të bëjmë përpjekjet tona për proces të lirë e të ndershëm.

VOA
Ndalet jeta e Vangjel Shkurtit

Pas një sëmundje të rëndë ndërroi jetë në moshën 71- vjeçare Vangjel Shkurti, ish-punonjës i klubit të shumësporteve “To-mori”, trajner i ekipit të qitjes “Tomori” dhe i kombëtares, duke i lënë të pikëlluar pjesëtarët e familjes, bashkëshorten Marika, fëmijët, Alma, Gjergji, Ilia e Kela, motrën Arqilini, vëllezërit Thoma e Pandi, nipërit dhe mbesat, miqtë e të afërmit e tjerë, shokët e sportit dhe të punës.


Vangjeli që në moshë të re hyn në jetën e punës dhe të sportit duke kontribuar financiarisht familjen. Vitet treguan se ai ishte një prind i dhimbsur dhe i dashur, i urtë dhe i përkushtuar për rritjen dhe edukimin e fëmijëve.


Vangjeli ishte një bamirës që dhimbjen dhe fatkeqësinë e tjetrit e ndiente shpirtërisht, i prishej qetësia, ndërkohë mundohej që me mënyra të ndryshme të jepte ndihmesë. Këto Vangjeli nuk i bënte për dukje, por se ishte i pastër në shpirt e bujar në zemër, ai ishte besimtar i Zotit, ashtu sikundër ishte Vasili, babai i tij, epitrop në kishën e Vakëfit. Pikërisht  këto cilësi të karakterit  dhe të personalitetit e ngrinin edhe më lart figurën e Vangjelit si njeri i nderuar dhe i respektuar.


Vangjeli ishte pu-nonjës i sportit, një veprimtar i zgjedhur me vite në forumet vendore dhe kombëtare të federatës shqiptare të qitjes, trajner i ekipeve “Tomori” dhe i kombëtares, nismëtar i grupit për ndërtimin e poligonit të qitjes, njeri që i zinte dora për gjithçka. Edhe pse kishte mbingarkesa, nuk qahej, pasi ishte mësuar me punë, puna i jepte kënaqësi. Jehona e kontributit të Vangjelit kishte bërë që të dëgjonim shpesh nga drejtues të klubeve të tjera sportive se do ta dëshironin që të kishin një njeri të tillë si ai.


Vangjeli me detyrën e trajnerit të “Tomorit” dhe të ekipit kombëtar bëri epokë në sportin e qitjes jo vetëm për drejtimin me kompetencë të ekipeve, por edhe për rezultatet e larta që zinin qitësit. Kështu kanë qenë mjeshtri Niko Fani, Luljeta Harka, Fatbardha Myzyri, Shemsi Speci, Irena Karkanjozi, etj. Ishin këta qitës dhe të tjerë që kanë përfaqësuar denjësisht vendin në veprimtari ndërkombëtare në Evropë dhe në Azi, ishin këta qitës që i kanë sjellë Beratit dhjetëra kupa e trofe, tituj kampioni, tituj sportiv, kanë thyer rekorde dhe janë shpallur fitues të anketave sportive. Për t’u përmendur është ajo e vitit 2000, ku dhe vetë trajneri Vangjel Shkurti u shpall fitues si trajneri i shekullit. Ishte kjo arsye që për mjeshtrin e lartë që kishte e thërrisnin me epitetin e goditur “lista e qitjes”. Vangjeli ishte një model jo vetëm në drejtim të kontributit në sport, por edhe si njeri që nuk shfrytëzonte meritat për t’u pasuruar, për t’u prirë nga interesi vetjak, sepse ai kishte një ndërgjegje të lartë që e bën të nderohet dy herë me medalje “Naim Frashëri”.


Kohët e fundit gjendja e tij shëndetësore u rëndua. Si zakonisht ai vinte te shokët e sportit. E kishte të vështirë të qëndronte larg. Ndiqte me kënaqësi bisedat sidomos për sportin, ato e kënaqnin paçka që nganjëherë i krijonin edhe lot.


Duke qenë i thjeshtë, i dashur kishte bërë gati në çdo qytet shokë, madje, disa edhe shokë të familjes. Kjo vinte edhe për faktin që Vangjeli shquhej për mikpritjen, karakteristikë të qytetarisë beratase. Ndaj na kishte ndodhur shpesh që kur shkonim në qytete  të ndryshme të vendit apo jashtë shtetit, na pyesnin: “Si është Vangjeli? Të fala Vangjelit”. E kur këto fjalë ne ia thonim Vangjelit, ai emocionohej, i shfaqej nostalgjia për ata shokë, për ato vite, ndërkohë ndiente edhe një krenari të ligjshme. Dhe kur Edmond Koxhaku emigrant në Itali mësoi për vdekjen e Vangjelit, urgjentisht porositi një kurorë. 


Këtë muaj ishte caktuar për një intervistë në TV “Onufri”. Vangjeli i falënderoi për konsideratën e treguar, por shprehu edhe pamundësinë për të marrë pjesë, pasi gjendja e tij shëndetësore nuk ishte e mirë. Ndjeu kënaqësi kur i thanë se në TV “Onufri” do të intervistohen disa qitës që Vangjeli i kishte përgatitur.


Vangjeli është aktivizuar  edhe si gjyqtar, konsulent në veprimtaritë kombëtare të qitjes,vlerësim që mbante ndezur pasionin e lindur të tij. Vangjeli u nda nga jeta duke lënë në kujtesën e familjarëve, të afërmve, miqve dhe shokëve të sportit, kujtime e mbresa që e bëjnë atë të paharruar si figurë e shquar e sportit shqiptar,  një shembull nxitje e frymëzimi për brezat.

Klubi 

i shumësporteve “Tomori”,sportistët veteranë

KACANIKU     2005

FESTIVALI I XVII KOMBETAR I SHOQERIVE DHE ANSAMBLEVE KULTURORE ARTISTIKE


Shpesh gjerat e rendesishme nisin nga fakte te rastesishme. Personaliteti, deputet ne Kuvendin e Kosoves, ish i burgosuri politik, zoti Luzha, perhere ka patur nje deshire, te vizitoj qytetin e famshem shqiptar, aq te vyer sa ishte bere emri i shume bashkekombasve dhe veçanerisht i tij. Berati i rrinte gjithmone ne mendje, i vogel, student, i burgosur se dashuronte Shqiperine, luftetar se donte Kosoven te lire. Deshira e tij e rritur ne permasat e legjendes u mundesua disa vite me pare. Vertet ai verejti se Berati ishte ne permasat e imagjinuara, i vjeter, i vyer, me nje legjende ne themelet e vet, me njerez miqesore, me nje lume permes dhe nje keshtjelle mbi krye.Qe ne viziten e pare zoti Berat Luzha kerkoi qe te luante rolin e protagonistit ne marrëdheniet midis qytetit te Beratit dhe qytetit te tij Kaçanikut, te ndertonte miqesi dhe te projektonte kembime kulturore, te cilat shpejt u realizuan ndermjet qarkut te Beratit dhe komunes se Kaçanikut.
* * *


“Çdo hap drejt kultures eshte hap drejt lirise”. Eshte okeloja e Festivalit Kombetar te Shoqerive dhe Ansambleve Kulturore e Artistike “Kaçaniku 2005” qe kete vit realizon edicionin  XVII te tij, pjesemarres ne te cilin kesaj radhe ishte grupi karakteristik i kenges qytetare nga Berati i perzgjedhur per te perfaqesuar keshillin e qarkut te Beratit ne pergjigje te nje ftese te veçante te bere nga komuna e Kaçanikut dhe organizatoret e festivalit.


Festivali ka filluar jeten ne vitin1978 si perpjekje per te patur nje manifestim tradicional per te mbajtur gjalle aktivitetin kulturore artistik te shoqerive te ndyshme ne hapesirat e Kosoves, per ta ruajtur e konservuar ne kushte historike e politike qe po perpiqeshin te ndodhnin, qe trashegimia te behej pjese e ndryshimeve dhe ndjenjes kombetare.


Fillimisht në festivalet kane marre pjese tradicionalisht shoqeri kulturore e artistike nga Kosova, kryesisht te kombesise shqiptare, por dhe turke, rome, serbe e me vone mbas vitit 1988 dhe nga krahinat e tjera te Jugosllavise.


Festivali “Kaçaniku” i fundit i paraluftes qe ne vitin 1988, pasi ne mars te vitit 1989 ndryshimet kushtetuese serbe kthyen mbrapsht tere rrjedhat shoqerore te jetes shqiptare. Nderkohe u pezullua organizimi dhe zhvillimi i Festivalit.


Pas ngjarjeve te vitit 1999 dhe nderhyrjes se forcave nderkombetare te NATOS, jeta shoqerore e politike ne Kosove merr nje kah tjeter. Keto kushte favorizuan riorganizimin ne diten e çlirimit te Kaçanikut, ne 11 qershor te vitit 2000, edicionin XII te Festivalit Kombetar te Shoqerive e Ansambleve. Mbas ketij viti rrjedha e tij gjithmone ka ardhur duke u persosur me pjesemarrjen e shoqerive nga viset e Kosoves, Shqiperise, Maqedonise gjithmone me perkrahjen e Ministrise se Kultures, Rinise e Sporteve.”


* * *


Asnjehere nuk mund te garantosh persosmerine e gjerave, sepse jo çdo gje varet prej teje. Te tjeret provincialet me mendesi e sjellje paranojake na i rrezikojne gjerat, na prishin shijen evropiane qe perpiqemi te ndertojme ne kete pjese te Ballkanit. Protagoniste jane ata doganieret maqedonas qe na detyrojne te qendrojme rreth dy ore ne pritje me rrezikun e kthimit dhe te deshtimit te udhetimit, nga i cili na shpetoi vetem dhenia e nje ryshfeti nen dore. Por veçanerisht fyese qe qendrimi jo qytetar i tyre, qendrim qe sidoqoftë nuk e hasem me, deri ne çastin qe dolem ne token shqipetare te Kosoves.


Furgoni yne i kuq po futej ne qytet i shoqeruar me muzgun  qe rreshqiste nepermjet Grykes historike te Kaçanikut. Permbi, nga rruga, qyteti, i vendosur ne te dy anet e lumit, na u çfaq me ritmin e dritave qe ndizeshin njera pas tjetres. Njerezit qe tentonim te pyesnim, ngriheshin, afroheshin na jepnin duart, na pyesnin per shendetin duke na u drejtuar si te njohur: “Hej, shqipe, a u lodhet! Hej, shqipe, a mbërritet! Hej, shqipe, vazhdoni perpara!”, keshtu deri ne shtepine e kultures “Xheladin Kurtaj”.


Ishte dita e dyte e festivalit. Ne sheshin perpara hyrjes te rregulluar ne menyre festive, qendronin shume te rinj qe me sa dukej nuk kishin mundur te siguronin nje bilete per shfaqjen e mbremjes. Mes tyre ngjitem shkallet drejt hyrjes ndersa para nesh vraponte duke u pasuar goje me goje lajmi i mbërritjes sone: “Berati!.. Berati!... Shqipe!.. Shqipe!.. Mbërriten!... Mbërriten!.. .”


Ne porte para nesh zoti Vishi, drejtori i kultures i komunes se Kaçanikut, nje burre energjik, me nje buzeqeshje qe me teper ndihej se sa shfaqej, na uroi mireseardhjen. Duke na zgjatur doren me sy hetonte mungesen e shenjave identifikuese, ndonje instrument apo diçka tjeter. Ne hollin e gjere te transformuar ne nje panair te librit shqip, e ndieme veten te rrethuar keqas nga kureshtja e te pranishmeve, nga deshira per te na takuar, per te na prekur, per te na pyetur. Reshqitem nje nga nje ne gojen e salles. Tashme duke shkundur hutimin e çastit te mbërritjes, heshturazi u rreshtuam te ulur ne poltronat perballe skenes te kamufluar nga duartrokitjet qe po reshtnin. Ibush Vishi qe na priti ne hyrje, kerceu drejt mesit te skenes dhe duke nderur doren drej vendeve tona deklaroi: “Kam nderin t’ju njoftoj se mes nesh gjendet delegacioni i Beratit, i cili sapo mbërriti. Duartrokitjet na detyruan te ngriheshim ne kembe, t’i ktheheshim salles, te pershendesnim me duart lart deri sa te detyruar t’i jepnim fund, u ulem te ndjekur nga pershendetjen qe na hidheshin gjithandej.

Pjese nga buletini i Festivalit

…Grupi karakteristik i këngës qytetare vepron pranë qendrës kulturore të Beratit dhe është një nga grupet artistike më të hershme. Shumica e artistëve te këtij grupi janë profesionistë ose trashëgimtarë të familjeve me tradita të shquara në këngën qytetare. Ky grup kultivon kryesisht këngën e vjetër qytetare beratase, aq të mirënjohur ne Shqipërinë e mesme. Ka marrë pjesë në shumë festivale kombëtare e revista të ndryshme kulturore brenda dhe jashtë Shqipërisë dhe çdoherë është ndarë me mirënjohje e diploma meritore nga organizatorët e këtyre manifestimeve.


Me gjithë faktin se qarku i Beratit ka edhe shumë grupe, shoqëri e ansamble të cilat kultivojnë këngën shqipe, si atë polifonike, këngët e vjetra qytetare, etj., thuajse të gjitha manifestimet që organizohen dhe mbahen në qytetin e bukur të Beratit antik e kanë për nder praninë e këtij grupi artistik. 


Grupi i qendrës kulturore të Beratit  gati çdo herë merr pjesë edhe në Festivalin prestigjioz të Gjirokastrës, në Festivalin e Këngës Qytetare në Elbasan, ku kënga e bukur shqipe  kultivohet me decenie e ku me të drejtë nderohet me shpërblimet  më të çmuara. Sivjet vajtëm në Kosovë. Ne perberjen e tij jane orkestrina me Arianit Qafen, Mehmet Topi,, Altin Nuka, Njazi Saraçi, te drejtuar nga Florenc Qafa dhe nga kengetaret e njohur te Beratit, Floresha Debinja, Dhimiter Dushi, Ajet Caushi dhe Petrit Berisha. Delegacioni udhehiqesh nga zonja Vjollca Hoxha, sekretare e keshillit te qarkut Berat. 

Pershtypje nga programi i grupit të Beratit ne buletinin e festivalit                                                    


…Një atmosferë edhe paragjykuese e kënaqësisë artistike që me fillimin e mbrëmjes së festivalit. Sikur të gjithë e ndienin bukurinë e artit të kultivuar të Beratit të lashtë. Tepër e veçantë edhe paraqitja origjinale dhe e përsosur, si e dukjes kostumografike, ashtu edhe ajo profesionale skenike e beratasve, të cilët bartnin edhe një emocion më shumë, siç reflektonte plot respekt e madhështi edhe vetë publiku ndaj tyre si atraksion në Kaçanik.


Beratasit u karakterizuan me lëvizje të basgkërenduara, me zëra të artikuluar e të  shprehur deri në madhështi, ku shkëlqente roli i secilit artist, prandaj edhe juria e cilësoi si të veçantë pikërisht kuartetin vokal, i cili me sinkroninë e vet sfidoi interpretimet solistike, e që në të vërtetë edhe ato ishin të shkëlqyera, si shembëlltyra, ta zëmë, në të shumtën e  këngëve të Floresha Debinjës.     

       
Hasime Vishi, profesoreshë e letërsisë, u shpreh: “…kënga e vjetër qytetare beratase, origjinale, lirika e gjallë e tyre, shumësia motivore, po edhe idila e bukur e dashurisë, dukej që ofronin edhe përsosmërinë e lehtë tekstuale që nuk pengon asnjë moshë për t’i kënduar.”


Ndërsa një amvise e padeklaruar, madje, tha edhe kështu: “Sikur t’i kisha edhe në dasmën e djalit tim!”


Fare natyrshëm, me vlerat e ofruara, beratasit, me këngën qytetare lehtësisht të përjetueshme deri në thellësinë më intime shpirtërore, lirike dhe epike, e me melankolinë e kabasë që të kujtonte mjeshtrit veteranë të kësaj tingëllime fisnike, kjo mbrëmje ngazëlleu dhe entuziazmoi publikun që të nesërmen e festivalit ta presë estetikisht edhe më me shqetësim…


Bazuar në Rregulloren e Festivalit të Shoqërive dhe Ansambleve Kulturore Artistike “KAÇANIKU 2005”, juria profesionale, me përbërje:  prof. Fahri Beqiri e mr. Engjëll Berisha, ligjërues të muzikës në Akademinë e Arteve në Prishtinë dhe arsimtari i muzikës Ruzhdi Gjini nga Lirishta e Kaçanikut, me vëmendje të përqendruar për katër net të Festivalit “Kaçaniku 2005” e duke parë laryshinë e veshjeve kombëtare, të këngëve dhe valleve të bukura artistike, në mënyrë unanime mori:


V  E  N  D  I  M


“Grupi i qendrës kulturore” nga  Berati shpërblehet veçanërisht me Çmimin e Publikut, pikturën “Gryka e Kaçanikut” (autor ars. Zyber Shehu).


Kjo ishte pjesa zyrtare e festivalit sepse shfaqja e vertete do te ishin dy netet  ne hotel, ku bujtëm.


Me pretendimin per t’u çlodhur, u nisem me minibusin jashte qytetit, ne hotelin e rezervuar per pjesemarresit e fesivalit. Pothuajse te fundit, pasi ishim akomoduar si mundem, zbritem ne sallen e mbushur me festivalistet. Jashte vemendjes se salles qe gezonte, kendonte e kercente pa ndonje rregull, u rreshtuam ne tavolinen tone. Me ne u ulen dhe zoti Berat Luzha, i cili per te na nderuar kishte marre dhe familjen e vet. Ai eshte deputet i Kuvendit te Kosoves, luftetar i paepur i çeshtjes kombetare, ish i burgusur politik qe kishte kaluar 11 vite te jetes se tij ne to, teper i respektuar, mik i madh i Beratit. Se bashku me te edhe drejtori i kultures, profesor Ibush Vishi dhe nje prej organizatoteve, qe do te bahej tutori yne ato dite, zoti Izet Krivanjeva. Nuk do te zgjaste shume riti i njohjes, i kembimit te deklaratave dhe dollive, sepse ndoshta te mesuar qe situatat  e tilla vendi i tyre s’ishte ne tavoline, çunat nuk po ndiheshin mire. Ritmet e larta te tupanit dhe pipzave, vargu i gjate i kercimtareve qe u ferkoheshin pas kurizit, vajzat elegante qe u perkedheleshin veshtrimeve po i provokonin keqas. Do te fillonte si karshillek virtuozesh kur nje akord klarinete do te ngjethte sallen, do te dilnin istrumentat dhe njeheresh salles njeqindvendeshe do t’i mbahej fryma per t’u gjendur ne nje ritem tjeter, ne nje atmosfere te re. Keshtu deri ne mengjes, keshtu dhe nata tjeter do te festonte me kenget e Beratit. Protagoniste do te ishim te gjithe, kengetaret, instrumentistet, kercimtaret, ne te tjeret te nxitur nga vera dhe miqesia per ore e ore te tera.


* * * *


Programi i Festivalit “Kaçaniku 2005”, mbresë të fuqishme përmbyllëse dhe thelbësore, më shteruese,  mund të themi se krijoi me një spektër paraqitjesh të  tipareve karakteristike të traditës, me shumë-llojshmërinë dhe tipat melodikë të këngëve dhe krijimeve të ndryshme si ninullat, këngët e çikave, këngët e burrave, ato baritore, vallet me motive të shumta, rekuizitat folklorike, botëkuptimet dhe besnikërinë ndaj tërë krijimtarisë popullore, me mëtimin që kjo krijimtari të  paraqitet në skenë, të thuash, deri në krejtësinë e saj. Bukuria e muzikës popullore bëri që publiku të magjepset, me një kureshtje tërësore për ngjyrimet melodike e gjuhësore, për lëvizjet e sinkronizuara, të koreografuara në kuptimin e përmbajtjes tekstuale e të traditës muzikore.


Festivali duket sikur arriti në masë të konsiderueshme sprovën e shpëtimit nga harresa të pasurisë sonë kulturore muzikore, duke thelluar njohjen e botës së të bukurës artistike dhe kultivimin e zhvillimin e kulturës sonë dokesore nëpërmjet përmbajtjes muzikore dhe përgjithësisht artistike. Shkëlqeu arti popullor me margaritarët autokton, po edhe me një përpjekje të mëtejshme të traditës kombëtare për t’u zhvilluar, modifikuar e transformuar, si mënyrë dialektike e pasurimit dhe vetëzhvillimit kulturor, shoqëror e historik të etnitetit tonë nëpër kohë... 


Përmbylltazi, edhe si natë e katërt, edhe si tërësi programore e festivalit u vlerësua (edhe nga juria profesionale) si ndër organizimet, përzgjedhjet dhe prezantimet shumë të suksesshme të traditës sonë kulturore artistike. 


Këto pohime mbështeten si në fjalët përuruese, ashtu edhe në ato mbresëlënëse dhe profesionale të shumë të pranishmëve në program.


Ndërsa me kënaqësinë e katër netëve të festivalit dhe pas vendimit me përkushtim të jurisë, fjalën përmbyllëse e mbajti z.Ibush Vishi, drejtor i Drejtorisë për Kulturë, Rini e Sport të komunës së Kaçanikut, duke shprehur falënderimin për të gjithë pjesëmarrësit në festival, si artistë e si publik, por gjithësesi me një falënderim të veçantë sidomos për vullnetin dhe gatishmërinë e pjesëmarrësve nga viset shqiptare jashtë Kosovës, të cilët në mënyrën më kuptimplotë po e përmbushin konceptin dhe misionin e këtij festivali kombëtar në Kaçanik.


Në fund, simbolikisht, ai u shpreh: “Nuk po e shpallim të mbyllur Festivalin  XVII “Kaçaniku 2005”, por po e hapim mundësinë e mbajtjes të Fetivalit  XVIII ! …


U larguam nga Kaçaniku paraditen e dites se trete, pas nje aventure te kendshme me shijen e duartrokitjeve te gjata te kaçanikasve. U pershendetem nje nga nje me te gjithe dhe duke u perqafuar i premtuam njeri tjetrit se do te takoheshim perseri. Megjithese te lodhur nga netet pa gjume dhe nga vera e konsumuar pa hesap, nuk mundem te mos vinim re disa pika loti qe miqte tane s’munden t’i fshihnin, teksa minibusi filloi te levize. 

Z. Gareth Potter, regjisor anglez nga Uellsi pershendet Festivalin


“Është nder i madh për mua të jemë këtu në qytetin tuaj të mrekullueshëm, në Kaçanik. Shtatorin e kaluar unë e bëra regjinë e një drame që quhej “Mësimi i ndaluar” në Prishtinë. Ishte vizita ime e parë në Kosovë dhe u dashurova me vendin tuaj të mrekullueshëm, me njerëzit e tij të  ngrohtë dhe të shoqërueshëm.


Unë vij nga një vend i vogël që quhet UELLS në  Britani të Madhe. Mund të jetë i vogël, por ka një kulturë të madhe dhe traditë të lashtë. Ne flasim gjuhën kelte të lashtë dhe neve na pëlqen të këndojmë, të vallzojmë dhe të shkruajmë poezi që datojnë me mijëra shekuj më parë. Ne jemi një komb krenar, dimë për historinë tone, por gjithmonë duke shikuar të ardhmen. 

 
Ndiej që ne kemi shumë gjëra të përbashkëta me njerëzit e shkëlqyeshëm të Kosovës. 

Unë ju falënderoj për mikpritjen tuaj dhe që më keni pranuar po aq ngrohtë. Tash unë do të doja që ta ndaj një prej disa  këngëve tona me ju, e cila mban titullin “Ftesa”:

E dëgjoj një zë të ëmbël,


tek më thirri mua,


të vijë e t’m’i falë mëkatet


në lumin e Kalvarit.


Hej, o Zot, ja ku jam,


i përgjigjem thirrjes sate.


Pastromë mua nga mëkatet


në gjakun e Kalvarit.

Agron Polovina

Pas numrit 100 të gazetës “Lajmëtari”


Ky është numri 101 i gazetës “Lajmëtari”. Kaluan 100 numra, 100 javë punë, 100 javë sakrifica, 100 javë lodhje, 100 javë kënaqësi, për atë çka kemi arritur. 


Numri i parë doli me bindjen se kjo gazetë do të kishte jetëgjatësi, se atë do ta mbanin në këmbë bordi drejtues, puna me përkushtim e stafit të gazetës, e bashkëpunëtorëve të palodhur, të pakursyer dhe beratas dashamirë, që nuk u kursyen asnjëherë dhe që luftuan jo vetëm për ta mbajtur gjallë gazetën e tyre, por edhe për ta pasuruar në përmbajtje.


Dhe sot, pas numrit 100, mund të themi me bindje se qëllimit ia kemi arritur plotësisht. Gazeta “Lajmëtari” është kthyer, siç e parathamë në editorialin e numrit të parë të saj, në një gazetë qytetare të pëlqyer dhe të mirëpritur nga të gjithë bashkëqytetarët.

Në faqet e kësaj gazete kanë zënë gjithnjë e më shumë vend ngjarjet e ditës, jeta qytetare, jeta politike, opinionet e intelektualëve, pavarësisht nga bindjet e tyre politike, pjesë nga historia dhe jeta kulturore e qytetit tonë.

E gjithë kjo punë u përballua nga stafi i gazetës dhe nga bashkëpunëtorët, midis të cilëve, një ndihmesë të veçantë kanë dhënë: Vlash Pambuku, Fatmir Berati, Balil Gjini, Bujar Orizaj, Simon Vrusho, Anastas Pjetri, Agim Likaj, Kastriot Dervishi, Arjan Soraj, Ajet Nallbani, Agron Polovina, Vasillaq Kumani, Qerim Hysenbegasi, Mjaftim Hoxha, Namik Gjoni, Vangjel Zoto,Kreshnik Kurti, Robert Kosova, Vitore Sulejmani, Lulëzim Halili, Nezir Vrapi, Kadri Kuka, Fetah Mimani, Stavri Bobo, Enver Troka, Jorgji Bendi, Violeta Berati, Parashqevi Sahatçiu, Elsa Dushniku, Eriola Azizolli, Dilaver Xhelili, Gena Kote, Namik Selmani, Abedin Kajo, Nevila Haznedari, Arben Jaupi, Demir Hatia, Zenun Sina dhe nxënësit Saimir Muzhaka, Ardita Kuçi, Esmeralda Kosaxhiu, Venera Protopapa, Eriona Sulaj, Evis Plaku, Ervin Rakipi etj.

Nuk dua të lë pa përmenduar edhe punën e lavdërueshme të kompjuteristes sonë Anxhela Bibo.

U shprehin urimet më dashamirëse për ndihmesën e tyre qytetare.


Me këtë rast, falënderojmë gjithashtu edhe ata bisnesmenë, që me reklamat që kanë publikuar në gazetën “Lajmëtari”, kanë dhënë atë ndihmesë  financiare aq të nevojshme, që ka patur ndikimin e vet në  jetëgjatësinë e saj.


Gazeta “Lajmëtari”, të gjithë ata që dëshirojnë ta mbajnë gjallë edhe në të ardhmen këtë gazetë, i fton të bëhen pjesëmarrës të saj qoftë me shkrime, qoftë edhe me reklama.

 Ju falënderojmë, me rastin e këtij kremtimi.

Agim Mehqemeja

KADAREJA, DANTJA DHE SOKRATI  SHITEN PER 5  MIJE LEKË

  Nëse Dantja do të gjallonte ende sot, do t’i shtonte një rreth “Ferri”-t të tij, një brez apo një gropë të mbushur me ndyrësi, ku do të vendoste të gjithë ata të punësuar në fushën e letërsisë, që bukën e përditshme ua falin poezitë, romanet, prozat poetike, romanet në vargje, ndjenjat dhe emocionet e atyre njerëzve “mbinjerëzorë”, që vuajtjen a të bukurën e shpirtit të tyre e hodhën në letër, për ta njohur dhe ne, për të ushqyer shpirtrat e uritur. Në çfarë do t’i zhyste vizioni i Dantes këto qënie mjerane nuk e di! Ai nuk e njihte këtë kategori mëkatarësh, nuk e njihja as unë, gjersa oazi i artit të fjalës mu gjend para syve, ku me stërmundim po lag buzët e thara.Zot i madh, sot, në pallate shumëkatësh, me dyer e njerëz plot,mes korridoreve shalëgjatë lëvrijnë pedagogë a mësuesë, që të mësojnë të kuptosh të tjerët përmes pasojave të tyre; veprës. Në këto tynele të ndriçuar nga drita,por të errët nga ajo çka të ofrojnë, nga ankthi që krijojnë, nga gjëndja në të cilën ndodhet studenti i vogël, ecin të gjithëpushtetshmit e atyre burgjeve, që shpjegojnë, më së miri, se mjedisi, qoftë dhe modern, zbërthen botën e personazheve, ecin ca Zotëra apo Mefistofelë (nuk dallojnë shumë mes tyre) mes qënieve të rëndomta, mes ca mizave dheri, që në fakt janë, pa dyshim, elementet simbiozë të së njëjtës dukuri; ne nuk bëjmë dot pa ta, por as ata nuk bëjnë dot pa ne,kjo duhet të kuptohet nga ata(nënkupto mësimdhënie e mësimnxënie).


Mes kësaj hipokrizie, edhe ai pak shpirt i brishtë i bukur që mund të kesh, qoftë dhe si Verter, Rastinjak, a Onjegin, të korruptohet gjer në palcë, gjer në qelizë, gjer në bërthamë (aty nuk ke familje,që të themi se bërthama është familja, por bërthamë mbetet individi). Të lëmë mënjanë, pastaj, konviktet, që nuk bëjnë gjë tjetër veçse kalisin durimin tonë, për t’i shpëtuar vetvrasjes. Vërtet, ne nuk takojmë  në rrugë Arturo Ui-në por,ne takojmë me mijëra të tillë, me përmasa më të vogla, ca tiranucë, që mundohen të shtypin,ashtu siç kam takuar unë e shumë e shumë të tjerë,që enden rrugëve të krimbura prej një fjale:të korruptuar. Nuk flas veç për hajdut xhepash, të cilët të kërkojnë t’i dorëzosh vetë ato (madje e vështirësojnë aq shumë dhënien e të hollave për blerjen e “indulgjencave të dijes”, që të shpëtosh duke tundur një karton magjik(diplomën), a shërimin prej një sëmundjeje nga e  cila vuajnë dhe ata vetë; injorancës, apo mitmarrjen,për t’u dukur sa më mitikë),  p.sh të blesh të kuptuarit mbi Kadarenë,vetë vizionin e Dantes apo mosdijen e Sokratit, për 5-10 mijë lekë të reja, (dhe në shumë fusha të tjera studimi, shkencore e natyrore)  në sezonin e artë të provimeve,në qershor apo në vjeshtë, por për korruptim të qënies, që fabrikohet si e tillë, për t’u hedhur më pas, pa mbajtur asnjë përgjegjësi, në rrokopujën e jetës, që në çdo hap gjënë e parë që të ofron është: korruptimi.Në çdo rast edhe dija e tyre,nqs ekziston,mbetet e cunguar, madje cung, sepse ajo pak që mund të marrë frymë tek ta, shumëzohet, në gjëndjen më natyrale,me zero,sepse në radhë të parë, thjesht, nuk janë njerëz, që udhëhiqen nga humania, njerëzorja. Ky është njeriu i ri, i kohëve moderne, postkomuniste, i cili është i helmuar që në gjenezë, ky është njeriu shqiptar që është i destinuar të bëhet gjarpër,që është i destinuar të jetë hipokrit gënjeshtar. Gënjeshtar! Ç’fjalë e çuditshme! Nuk e di në keni parë në televizion një njeri që sapo ju ka vjedhur, sy e faqe, ju ka bërë një ujk të denjë  me dhëmbë të mprehtë, flet nën kujdesin e një sintakse të rregullt,nën ritmikën e një oratorie bindëse,se është i pastër dhe se në atë institucion nuk ka njerëz që  vijnë era korruptim.


Sesi ndihesh!Çuditshëm!


Si unë ka dhe shumë të tjerë, që ndihen çuditshëm.Si unë, brezi që do të rritet,që është rritur mes kalbësirave, ndyrësirave, korruptimit, bota shqiptare ka me mijëra, prandaj, kjo shoqëri i ka shanset e pakta për t’u bërë europiane, për të qënë humane, për të qënë e vërtetë. Aq më keq,atje,ku mendohet se gdhendet e skalitet shpirti i njeriut të ri. Prandaj, për të shpëtuar ne të gjithë, duke zgjedhur të keqen më të vogël,ndëshkimi i tyre duhet të bëhet këtu në tokë, mes nesh, e jo në vizionin dantesk. Për t’i shpëtuar bishtit të gjatë e të frikshëm të Minosit, rrotullimeve fshikulluese,për t’i zbritur thellë në rrathët më të ngushtë,ku nuk ka intervista mjegulluese, që t’i hedhin hi syve turmës, duhet që Minosi ndëshkimdhënës  të jemi ne apo qënia e padukshme, hija me emrin shtet, me instancat e veta,që për të luftuar korruptimin,duhet të jenë, fillimisht, vetë të pastër. Këtw luftë të heshtur duhet ta ndërmarrin, mendoj unë, edhe ata pedagogë e mësuesë që gëzojnë respektin tonë të përjetshëm, të paktën duke i injoruar dhe lënë ata të zhgërryhen në batak. Përfundimisht, lutemi që Dantja të mos ngjallet kurrë, se për ta nuk ka më shpëtim. Mjerë ata!...... Mjerë ne! Lulëzim Halili
Klithma e qytetit

Ervin Hatibi

Parabola e sotme fillon një natë pranë një kopshti ose bahçeje të vogël zoologjike. Natën, në një qytet të madh çfarëdo, kur i eksituar unë duhet të mbyll sytë, por nuk i mbyll, dhe të ndjej zhurmën e makinave që formojnë një zinxhir të njëjtë me rruazat e mija të gjakut.


Jam në lagjen periferike të caktuar, dhe nuk i shoh makinat as qarkullimin e gjakut, por i imagjinoj. Një natë të tillë, buzë kopshtit të vogël zoologjik, mbase privat, të periferisë së një qyteti të maadh çfarëdo, ku kam veç lakmi të ec deri sa të prek dritat e kuqërreme anës rrugës gumëzhitëse me parakrahë/parafjalë reklamash, e makinat mbase kanë jetë brenda në zinxhirin e tyre, por unë nuk i shoh dot fytyrat pas xhamave, por i besoj e i ndjej siç besoj qarkullimin e gjakut. Dëgjoj zhaurimën e largët të makinave, shoh në qiellin mbiqytetas kufirin me drita të kuqe/të dobëta…hyn-e-del në zhaurimë një kafshë që ulërin!!! Nuk e di a është shpend a gjitar i vërtetë. Por ato janë atje, rrënjëshkulura si unë, në një qytet të maadh1 çfarëdo. Klithma nuk ka të bëjë fare me qytetin; nuk është klithma e qyteteve të mëdhaa të natës, as sirenë policie nga paralagjet problematike me emigrantë a ndonjë tjetër ulërimë gruaje nën ndonjë dhunë: kjo është ulërimë e vërtetë, e sikletshme, e largët e vjen nga krahinat (regions) e kafshës së egër që e mbajnë mbyllur. E kanë mbyllur e nuk di ajo pse. Ulërimë që gërvish e ndonjë kafshe që trembet natën.


E privuar nga pamja, duke ndjekur zëra, imagjinata ime nis shëtit me rendin e mirënjohur shkollor kafazet e erëësuar; nga zvarranikët e mundshëm nxjerr pupël e sqep tek shpendët imagji-nata, e mu aty fërmohet në gëzof e pëlcet në copëra dhëmbësh e thonjsh deri tek kafazi i errët i majmunëve, që i imagjinoj të vrenjtur përtej hekurave duke shtrënguar grushtet me urrejtjen e njëjtë me të cilën unë shtrëngoj dhëmbët, po sytë nuk i kam me lot si ata2.


Gjaku vazhdon të qarkullojë nëpër të gjithë kabinat e telefonave e të veturave nën tatuazhe të projektuara shkronjash drite, nën dritat më tepër të kuqe se portokalli të superrrugës, rrjedh gjaku në damarët e çdo sisori të paxraxgjxykxuaxr/panjohur që trembet mbase pa kujtime nën hekura e rrjedh në kazanë plehrash që u rrijnë përbrenda mace urbane, me një ndenjje jetike aty si të breshkave në kafkull apo si të midhjes në guacka rrjedh gjaku, rrjedh brenda uni-formave, rrjedh gjaku mendueshëm, si vullkan i vogël nënujor në shiringat, derdhet gjaku me të njëjtën dhimbje në toponimi të caktuara rrethuar me tebeshir të bardhë policor në asfaltin e natës, ndalon gjaku në kohë të caktuara enjtjesh topitet.

Parabola vazhdon me njeriun, që mbase, mbase revoltohet rëndë e nuk duron më përditë, dhe e zemë se ka aq fuqi sa të shkulë me një darë të re hekurat e kopshtit zoologjik. Por ai e di se kafshët janë të egra, megjithëse të mira, por prapë gjithsesi i ka frikë, por prapë mbase ka mundësi t’i lirojë, por dyshon fort se nuk ka si t’u shpëtojë nga kthetrat e tmexrruarxa3. I vjen të gulçojë mbase nga inati, që do t’i nxjerrë (natë), i do fort t’i shpëtojë nga frika dhe izolimi e kequshqimi, por nuk mund të bjerë dot në ujdi me to për asgjë nga këto. Ato mund ta shqyejnë me siguri. Ose mbase edhe shpëton, por ato mund të dalin nëpër natë e të shqyejnë fëmijë e të pastrehë ose qen pa pronar.


Imagjinon sesi lufton me hekurat e kopshtit zoologjik në errësirën që i mbulon disa detaje të pakëndëshme ajsbergut të heroizmave, por kafshët irritueshëm në vend që ta inkurajojnë, i turren me llahtarë e bëjnë zhurmë e poterë, dhe zgjojnë rojen… e zemë se ky është vetë roja, apo i biri i tij romantik që i ka vjedhur çelësat të atit.

Aventura e çlirimtarit e zemë se nuk mbaron në hapjen e kafazit të ndonjë ariu të zhburrëruar, por i vjen fundi në çastin kur i vjen rradha tigrit apo leopardit, ndonëse më parë mund të ketë shpëtuar majmunët, zogjtë e drerët, me altruizmin që shpjegon disa vetvrasje, për të lënë vetë për në fund kafazet më të egra, si e si të shpëtojë ç’të mundë nga kafshët, para se ta shqyejnë… Rrjedh gjaku i çlirimtarit zemërmadh nëpër oborrin e vogël të kopshtit zoologjik, midis hijeve të thurura të pemëve dhe kafazeve, nën sytë civilë të një kafshe nuhatëse, e cila u struk më tej në kafazin ku kishte lindur dhe nuk doli nga porta e shqyer, teksa skota kafshërore merrte arratinë duke dështuar në gjetje të udhës së ikjes, duke u përplasur e sfiduar nga pak me hungërrima, ndërkryer, (ndërkryyeeeer).


(Ndërkaq që merremi vesh, vërtet rrjedh gjak në ne, e kështu vazhdon të rrjedhë në pyje, brenda këpucësh erërënda që ikin me damarë të fryrë me djersë nëpër shkrepa me dhi të hirta, në helikopterin që pasqyron nga lart gjithë këto pamje, si edhe përtej, përtej fluturon gjaku në rrjedhje të lirë me sh-pendët ulet gjaku në fluturim deri nëpër hojet e telave të kafazit në orbita të përkryera mu në çdonjërën kafshë që kemi burgosur, rrotullohet gjaku, rrotullohet, e këto rrotullohen rreth nesh që jemi toka e kafshët janë kafshët e dielli është në bimët që edhe këto e kanë njëfarë gjaku, por nuk shpjegohet dot me dy llafe sesi ky qenka prapë gjak i të gjithëve, një lloj uji nate, uji i krijesave të Zotit.)


Parabola5 ka mbaruar. I rikthehemi ulërimës vetmitare pa të, por vetëm me preokupim të drejtpërdrejtë. Duhet të dijmë mirë se punë të tilla militantët animalistë i bëjnë pak më organizuar, se është rrugë e gjatë dhe e vështirë kjo e çlirimit të kafshëve, në shumë pikpamje shumë më e vështirë se çlirimi i popujve, për faktin e parë se kafshët nuk bashkëpunojnë, së dyti nuk indoktrinohen etj. Sado të të këpusin shpirtin, duhet bërë durim për të gjetur rrugën e mirë për t’i nxjerrë s’andejmi. Nuk ëhtë fjala vetëm të mos shkosh vetëm e të rrezikosh damkën e budallait duke vënë tellallin deri sa të gjesh katër a pesë si vetja nëpër qytete të mëdhaa ku nuk mungojnë tipa si unë e si ti, por mbase gjer atëherë, mirë se budalla, por edhe të denoncojnë. Kam hequr dorë: do pres duke ndryshuar të ndryshojë edhe bota e të vijë dita kur të binden se nuk duhet ndërtuar më vende për kafshë të burgosura.


Por kjo nuk ndodh dot aq shpejt/shpesh. (Ulërima shpirttradhëtxtuxese dëgjohet edhe në shtëpinë prej beqarësh.) Kështu që… mbyll dritaren (dhe ze shokë të mirë) mbyll dritaren (dhe kisha nisur të shkruaj këtë) mbyll dritaren njëherë e mirë, me atë zhaurimën e makinave që është po ajo, dhe këpus kështu ulërimën e kafshës zoologjike, duke lënë gjysmën më të frikshme e më trishtuese brenda errësirës së dhomës, në një qytet të maadh që përgatitet të mos flerë.


Gjysma tjetër e ulërimës mbetet e shtruar për zgjidhje jashtë dhomës, jashtë meje, por brenda gjakut të përbashkët, dhe i fut në dyshime të gjithë të pranishmit që kanë shpirt ose fëmijë natën, dhe ditën na bënin pak nga pak pjesëtarë të kësaj loje duke na shoqëruar që fëmijë nëpër këto qelitë e rregulluara bukur kutërbonjëse, duke na devijuar/kanalizuar mirësinë në biskotën që i hedhim ariut përmes hekurave, duke i legalizuar kështu këto, me justifikimin afërmendsh se po të mos ishin hekurat, ariut nuk do t’ia jepnim dot biskotën se të shqyen... Dhe pastaj çudi kur më vonë të mbyllin, në formë prindi të plakur, në azile pleqsh, rrethuar me vizita të rralla didaktike me mëshirë e biskota e me nipër tek dora, e është një moment ku ata nuk ekzistonin, ku besoj se hedhin të pastër vallen e përbashkët të gjakut përdore me qen, mace e zebra, para se të dalin në dritë qytetase e t’u zemë ulërimën, t’u zemë veshët me brumë biskotash mëxshixrex.

Qeveria e studentëve

Termi “qeveria e studentëve” është një term që ka fituar të drejtën e qytetarisë në Shqipëri vetëm në këto vitet e fundit. Është një term që ka dalë si produkt i një shoqërie demokraktike, ku edhe studentët, si pjesa më vitale e një shoqërie, kanë të drejtën e organizimit të tyre, natyrisht edhe të qeverisjes. Për t’u përballur me këtë mendim mjafton të kujtojmë se në Fjalorin e Gjuhës së Sotme Shqipe të vitit 1980, në përcaktimin që autorët e tij i bëjnë fjalës “qeveri”, nuk e lidhin  aspak me studentët, por vetëm me karakterin e saj administrativ, autoritar e vendimmarrës. Kështu, aty shkruhet se fjala QEVERI ka kuptimin …..”organi më i lartë i administratës shtetërore që ushtron veprimtari ekzekutive e urdhërdhënëse dhe që përbëhet nga kryetari, zëvendëskryetari e nga ministrat”. Ky përcaktim shkon shumë- shumë deri te drejtimi i familjes ku shkruhet se kuptimi i fjalës “qeveri” ka si vlerë bisedore “drejtimin e punëve të shtëpisë e familjes”. 


Nuk është apak e tepërt të themi se përvoja botërore e shoqërive demokratike ka treguar bindshëm se shumë herë lëvizjet studentore kanë qenë shtytëse të fuqishme të jetës së një kombi të civilizuar, arkitektë të kthesave të tyre historike. Përpara se të krijonin qeverinë e tyre, në kushte e të drejtave  universale të mbrojtjes së tyre apo edhe të organizimit, në fushen e mësimit, edukimit apo edhe të strehimit, ata kanë treguar pjekurinë civile e politike për të marrë në duart e tyre fatet e vendit. Pa dashur që, për retorikë, të futemi në historinë e kombeve të tjerë të vegjël, apo të mëdhenj qofshin, mund të themi me plot gojën se edhe Shqipëria e nisi rrugën e saj të pluralizmit e të demokracisë në vitet 90, pra 15 vite më parë vetëm në saj të lëvizjes studentore që në Shqipëri quhet ndryshe “Lëvizja e dhjetorit”. Një kthim retrospektiv në histori i  një evolucioni që ka patur fjala “Qeveri”mund të jetë jo vetëm në planin kulturor, por edhe si një përgjigje për disa kategori nëpunësish, pedagogësh apo edhe intelektualësh të pareformuar që janë indiferentë ndaj statusit e kërkesave të qeverive studentore, apo në rastin më të keq edhe nënvleftësues dhe dashakeqë ndaj tyre.

 
Botimet e shumta të bëra në këto vitet e fundit, sidomos Statusi i Qeverisë Studentore, kanë hedhur dritë në këtë organizëm kaq të rëndësishëm të jetës studentore. Ndoshta do të ishte mirë që herë pas here të kishte edhe shkrime të ndryshme në shtypin shqiptar për përvojën që është fituar në këtë fushë e për problemet që kanë dalë në rrugën e përfshirjes së këtyre qëverive në jetën e shkollave të larta. Përfaqësuesit e studentëve në qeverinë e tyre të secilës shkallë në piramidën e saj: senatorë, anëtarë e përgjegjës të departamenteve, përfaqësues të departamentit të informacionit, të karrierës, të strehimit, të përgatitjes akademike deri te Kryetari e Sekretari i përgjithshëm i qeverisë studentore kanë një status sa të individualizuar, aq edhe kolektiv. Unë do t’i quaja “ministra”pa portofol të një qeverie që ndryshe nga ajo tradicionalja, nuk i zgjedh presidenti apo kryeministri i një vendi, por kanë mandatin e një mase studentësh në votimin e tyre sa transparent, aq dhe demokratik. Ata janë “arkitektë” të dëshirave të një brezi që di se ç’do e di se ku do të shkojë nesër, që ka një personalitet të spikatur e nuk dëshiron në asnjë mënyrë që t’i nëpërkëmbet nga të tjerët aq më shumë nga ata që i qëndrojnë në podiumin e një leksioni. Është një mandat që secilit prej të zgjedhurve nga studentët ia jep ndershmëria, guximi, vizioni.


Ndryshe nga çdo qeveri tradicionale, qeveria studentore i ka të dy tendencat e veprimtarisë. Ajo është një opozitë, sepse mbron në mënyrë të kualifikuar të gjitha të drejtat e studentëve në fushën e mësimit, të argëtimit të marrëdhënive me njëri-tjetrin dhe me pedagogët, në fushën e strehimit. Janë fusha të ndjeshme larg politikës, e cila me të drejtë është jashtë statusit të kësaj qeverie. Por ajo është edhe në pozitë, sepse, në bashkëpunim me profesoratin, kjo qeveri organizon punën për formimin shkencor të studentit që është një prioritet për të dyja palët 


Nëse do ta shihnim pak në aspektin psikologjik e pedagogjik studentin që përfshihet në këtë qeverisje të tipit të veçantë, do të kujtojmë se ai vjen pas një moshe sa të trazuar, aq dhe të bukur. Madje është në skajin e saj. Me tendencë për t’iu larguar e për të ardhur sa më shpejt në formimin e tyre si qytetarë të përgjegjshëm që njohin aq mirë të drejtat e detyrat në jetën e përditshme. Po ta shohim me sytë e një naivi, na duket jo reale që të kërkosh në masën e studentëve e studenteve  njerëz që jo vetëm i dalin zot vetes si thotë populli, por edhe të bëhen zëdhënës  të ndershëm të këtij grupi shokësh e shoqesh studentë. Avokatët e pushtetarët e tyre, të jenë në të njëjtën kohë edhe gazetarë, edhe financierë, edhe nxitës të debatit, gjykatës e intelektualë, akademikë e artistë të mirëfilltë, misionarë pajtimi natyrisht pa harruar aspak se në mëngjez …i pret një leksion ku duhet të shkojnë në kohën e duhur. I pret një seminar ku duhet të thotë fjalën serioze të një specialisti të ardhshëm. I pret një provim ku nuk është e vështirë t’ia lexosh emocionin e përgjithshëm që ka ky çast në jetën e secilit…Përvoja e fituar në Fakultetin e Shkencave Sociale në vitet e fundit e rrëzon kaq shpejt naivitetin e ndonjerit dhe forcon besimin se në vitet që do të vijnë puna e kësaj Qeverie do t’i ngjajë gurëve të rëndë të një kështjelle që nuk vihen lehtë, por edhe në se do që t’i heqësh, e ke shumë të vështirë.

Në mënyrë të tërthortë, pjesëmarrësit e këtyre Qeverive studentore që nga anëtari më i thjeshtë e deri të Kryetari i kësaj qeverie, në një Fakultet të caktuar, janë  një investim shumë i madh në formimin e një specialisti të ardhshëm. Ai do të ketë një “diplomë “të dytë atë të aftësisë për të organizuar e për t’u organizuar. Do të marrë një “diplomë”më tepër për respektin e ndaj fjalës së vet dhe të tjetrit, të besimit te forca e tij intelektuale. Nëse kjo nuk do të bëhej në auditorët e shkollës së lartë do të shtrihej shumë në kohë kur të fillohej në një profesion të caktuar.


Nuk gabojme të themi se kjo qeveri studentore është shumë më fisnike se ajo që ngrihet mbi bazën e partive apo të grupimeve të caktuara  politike, sepse ka pas vetes një komunitet solid të një moshe të caktuar. Një komunitet që ka gjallërinë e pashtershme të rinisë, vitalitetin e një ëndrre aq të lakmuar nga politikanët e çdo moshe qofshin, edhe pse në CV e tyre mund të kenë më shumë vite moshe e merita të shumta.


Një tjetër vlerë e qeverisë studentore është edhe merita që ajo ka në formimin e një komuniteti. Në kushtet e ekonomisë së tregut prirjet individualiste janë të pranishme kudo. Përballë këtij individualizmi natyrisht një shoqëri që ka në thelbin e qeverisjes së saj edhe elementin social, është e domosdoshme edhe të krijojë një ndërgjegjes të një komuniteti të caktuar, i cili aftësohet e ndërgjegjësohet për të mbrojtur të drejtat e tij me forma demokratike.

Andi Selmani, student në vitin e parë të Fakultetit të Shkencave Sociale, Tiranë
Fyelli i lypësit

Ngjyra  e hije

Tablo

Dielli po perëndonte me madhështi dhe errësira mbushte ajrin me ngadalë. Fletët e pemëve përpiqeshin e bënin një  zhurmë të vazhduarshme e të lehtë. Rrugët, pemët, dritaret e shtëpive, që dukeshin sikur ndrinin nga një flakë e kuqe, dhoma ku rrija dhe zhurmat e largëta të automobilëve e të borijeve të përziera me ato të njerëzve, që të gjitha, dukeshin që kishin marrë ngjyrën e mbrëmjes; atë ngjyrë të zbehtë hijesh e pluhuri të imët që derdh mbrëmja mbi çdo vend. Vështroja nga dritarja që sheh në rrugë. Sytë e mi pluhuroseshin prej ajrit të kësaj mbrëmjeje vjeshtarake.


Sa e bukur është natyra, sa ngjyrime e xixëllime derdh pa kursyer e formon një kuadër bukurie madhështore!


Por..., befas, jashtë ndihet një melodi. Një tingull u përhap me ngadalë në ajrin e kësaj mbrëmjeje dhe tinguj të tjerë e vazhduan. Të gjithë dridheshin lehtë dhe bashkë me hijet e ngjyrat formonin diçka fantastike. Një simfoni e kënduar nga zëra të panjohur ku vetë orfeu (1) do të çuditej, një mpleksje tingujsh e ngjyrash në një bukuri sublime. (2)


Ç’janë bukuritë e mbrëmjejeve të Hindit, ku rrezet përzihen me valët e pellgjeve të vdekura? Ç’janë bukuritë e pyjeve të virgjër të Misisipit ku degët e drurëve të mëdhenj kryqosen dhe formojnë një det të gjelbër të mbushur me mijëra cicërima zogjsh e nga zhurmat e ujit të kristaltë? Ç’janë  bukuritë e shkëmbinjve dhe të thepave prej graniti të Andeve, të pampasëve e të stepave ruse, ku syri nuk sheh veçse dheun të takohet me qiellin e yje të panumërt të mbushin hapësirën boshe? Ç’janë bukuritë e Zvicrës, ku majat e bardha janë zhytur në liqenet e kulluar dhe përreth ndonjë pyll pishe me ndërtesa të pasqyrohet në ujë?


Asgjë përpara kësaj bukurie të vendit tim.


Kjo kurorë me rubin (3) të shumëngjyrshëm është një bukuri që nuk do të dinte ta shprehë asnjë dorë piktori. E atë bukuri qiellore, atë bukuri sublime (4) ia jep fyelli. Një fyell i argjendtë që ka kënduar sa e sa vaje të një shpirti të ronitur.


Është lypësi i vjetër, që ulet pragjeve të portave duke nxjerrë këta tinguj magjistarë nga fyelli i tij;  nga fyelli që është goja e këngëve dhe e vajeve të një kombi.


1. Orfeu: poeti më i shquar mitologjik para Homerit, sinonim i muzikantit dhe i këngëtarit të mrekullueshëm.


2. Sublime: madhështore.


3. Rubin: gur i çmuar, shumë i fortë e me ngjyrë të kuqe.


4. Ka qenë shkruar dhe më pas prishur prej autorit, po e japim  siç ishte: atë bukuri që i përqaset sublimit.

Krushqit e rinj 
Ishim tepër të rinj. Ende nuk i njihnim zakonet e të qenit krushk. Megjithëkëtë  u detyruam t’ia dilnim mbanë edhe kësaj detyre. 

Një shoku ynë ditën që martohej, mendoi të na dërgonte ne, shokët, krushq. Ishte rritur njeri pa njeri. Vetëm ne na kishe. Ia pranuam kërkesën. Ishim krushqit më të rinj, vetëm 22-vjeçarë. 


Hipëm në karrocerinë e një makine dhe u nisëm për në një nga fshatrat e zonës së Vërtopit. Ishim gjithë hare. Këngët s’kishin të mbaruar.


Njëri nga shokët, për humor, duke kujtuar vështirësitë e mëdha që haseshin në ato vite për të blerë qoftë dhe një fustan për të qenë, ia mori këngës:


Se prej gjethes trëndafilit


Një fustan ty do të pres!


Je e bukur e dynjasë,


Nuk të lë un’ ty pa t’marrë!…


Me këgë dhe me rromuze, mbërritëm në shtëpinë e nuses. Kënga vazhdonte gjymë. Dolën dhe na pritën me nderimet e duhura.


Kur hymë në dhomën e burrave, atje gjetëm disa pleq që rrinin shtruar këmbëkryq mbi shilte. Edhe pse në dukje u treguan dashamirë, ne vumë re një pakënaqësi që filloi të frynte midis tyre. Siç dukej ata prisnin që ne si kryshqit e dhëndërit të mos ishim çunakë, por me mustaqe si ata.


Biseda po hiqej zvarrë. Pleqtë kthenin  në heshtje nga një gllënjkë raki.


Për të hapur rrugë, një nga shokët, iu drejtua plakut të qoshesë:

- E shoh se nuk ju pëlqeu mosha jonë. Po ne jemi aq të zotë sa t’ju bëjmë ballë juve edhe me gotën e rakisë dhe të ngrejmë aq shëndete sa të keni dëshirë!

Gjindja u shkund. I zoti i dasmës shtroi rakinë.

Ne si të rinj nuk patëm të përmbajtur. Pleqtë e panë veten ngushtë, deshën të tërhiqeshin nga beteja. Po ku dëgjonim ne?!


Një nga një zunë ledhin si cjepët e therur.


Duhej edhe kënga në këtë rast. Dhe ajo na erdhi. Ia përshtatëm atij  kuvendi:


Un’ jam djalë, nuk jam plak,


Koka po më digjet flakë…


Jam bandill,  trim i fortë,


Zemërohem kot më kot,


Bëni durim, se s’duroj dot!…

Erdhi ora të merrnim nusen. Ata burra  zemani nuk arritën ta përcillnin çupën. 

Kur u ndamë i thamë të zotit të shtëpisë:

- Të na falni për sa bëmë. Por s’ishte faji ynë. Ka ardhur koha që pleqtë t’u hapin udhë edhe të rinjve. Se edhe ata dinë edhe të pijnë, edhe të këndojnë, edhe të bëjnë dasmë.


U ndamë duke qeshur. Hipëm në karrocerinë e makinës dhe morëm rrugën e kthimit.


Në shtëpinë e dhëndrit ia nisëm sërish pijes. Ishte hera e parë që pinim aq shumë. Dhe i qëndruam edhe kësaj beteje të dytë.

Kur u larguam, nuk e ktheva në shtëpi, po e mbajta frymën drejt tek e fejuara.


-U vonove shumë,- më tha sa më pa në krye të shkallëve.


- U vonova, por prapë do të dalim, s’mund ta humb këtë rast. Shokët martohen, por edhe ne duhet të gëzohemi.


- A je në gjendje të dalësh?


- Pse mos më sheh të dehur?


- Jo.


- Dije se unë nuk kam pirë veç një gotë. Po të kisha pirë më shumë, s’do të më mbanin këmbët dhe s’do të pranoja të dilnim.  Si thua ti, të bëhesha gazi i botës?


Dolëm. 

E fejuara nuk kuptoi asnjë shenjë të dehjes sime. 


Kështu u mbyll kjo aventurë. 

Kur ia tegova të vërtetën pas disa ditësh, ajo më tha me habi:

- Ta dija se kishe pirë aq shumë, nuk do të kisha pranuar të dilja. Kam shumë frikë nga të dehurit. 

Por unë s’isha i dehur.

Agim Mehqemeja

Kryetari i çdëmtimeve


Në kohën  e kooperativës, të gjithë ata familjarë që dëmtonin në bujqësi, e çdëmtonin atë. Për çdëmtimin e dëmit bujqësor kishte sanksione, që, po të kaloje një tarifë të caktuar, mblidhej komisioni  i sektorit dhe vlerësonte dëmin duke bërë dënime sipas vendimit. Kështu ndodhi dhe me një banor të fshatit, i cili kishte  bërë dëme në bujqësi, në kulturën e misrit. Sipas procesverbalit të komisionit të sektorit ai u dënua me 600 lekë të vjetra që në ato kohë për një familje fshatare ishte shumë. Banori nuk ra në një mendje me komisionin e sektorit dhe shkoi për t’u ankuar te komisioni i kooperativës. Fshatari që u ankua i mbajti dhe shkallët kryetarit të komisionit të kooperativës deri sa zbriti nga mullari dhe bashkë me anëtarët e tjerë të komisionit u nisën atje ku ishte bërë dëmi me bagëti, në kulturën e misrit.


Fshatari që kishte bërë dëm në bagëti ngaqë ia ruanin fëmijët, po gëzonte sepse komisioni i vlerësimit të dëmeve i kooperativës kishte kompetenca në gjykimin e tij, ndaj dhe kishte shpresë për ulje të vlerës së lekut. Kryetari i komisionit edhe pse ishte mbi 53 vjeç dinte të shkruante dhe lexonte shumë mirë. Pa procesverbalin ku ishte cilësuar dëmi gjithsej 30 kg x 20 lekë = 600 lekë. “Shumë mirë”, tha kryetari dhe filloi me të shkruar, por fshatari nuk dinte gjë se ç’shkruante. Kthehet nga fshatari dhe i thotë: “Je dënuar vetëm për dëmin kokërr, po degët e misrit? Kokrrat nga dualën? Atëherë ke dhe 200 lekë shtesë dhe gjithë dëmi bën nga 600 lekë në 800.” Fshatari nuk e deshi veten dhe i thotë kryetarit të komisionit: “Të paktën lëre gjobën aq sa ishte se 200 lekë i dua unë që të mbajta shkallët kur zbrite nga mullari.

Nezir Vrapi
Familja sportive Rehovica


Në Berat ka disa familje sportive, shumica e të cilave e kanë marrë këtë emër para vitit 1990, atëherë kur  numri i pjesëtarëve të familjes të aktivizuar ka qenë i madh. Ndryshe  ndodh mbas këtij viti. 

Tashmë numri i sportistëve që aktivizohen në sporte është i vogël, ndaj ka më pak familje të reja sportive dhe për pasojë më pak sportistë cilësorë.


Familja Rehovica është një familje sportive, pasi 4 pjesëtarë të saj janë aktivizuar me ekipet sportive para vitit 1990.

Tomori, futbollist

Ndodh që kur një pjesëtar i familjes, zakonisht më i madhi i të rinjve, të aktivizohet për herë të parë në sport, të bëhet nxitës edhe për pjesëtarët e tjerë të familjes, të cilët e ndjekin këtë shembull, duke bërë që familja të jetë sportive dhe të lindë tradita sportive.


Fillimisht luajti me lagjet në rolin e portierit. Luante me Telin, Çokun, Mahmanin. Vite më vonë aktivizohet me ekipin e të rinjve dhe me ekipin e shpresës të “Besës”, me trajner Hasan Germani. Gjatë periudhës që ishte student në Institutin Bujqësor u aktivizua me ekipin “Dajti”, në kategorinë e dytë, me trajner Qazim Liçi dhe Haxhi Arbana. Në këtë ekip u vlerësua e ardhmja e tij si portier, madje Mjeshtri i Merituar Mehdi Bushati e regjistroi në kontigjentin e ekipeve të “Dinamos”, por Tomori nuk mundi ta vazhdojë futbollin, pasi pësoi dëmtim në këmbë.


Ata sportdashës që kanë patur rastin të kenë ndjekur ndeshjet kombëtare dhe vendore të rinisë kooperativiste, me siguri do t’u ketë bërë përshtypje loja e mirë e Tomorit.

Tajari, basketbollist

Ishte nxënës në shkollën “22 Tetori”. Basketbolli për të ishte sporti që e tërhoqi më shumë. Kampionatet e shkollave 8-vjeçare dhe më vonë të mesme lokale e kombëtare, e cilësuan basketbollistin me të ardhme dhe ky vlerësim përforcohet më shumë kur  bëhet pjesëtar i ekipit të të rinjve “Tomori”. Në vitin 1982 Tajari është ndër lojtarët më të mirë të ekipit të të rinjve dhe në vitin 1985 është pjesëtar i ekipit kampion “Tomori” në kategorinë e dytë. Më vonë aktivizohen me ekipin “Studenti”.


Tajari, ndonëse nuk ishte shumë i lartë, me komponentët e lartë bënte që loja e tij të ishte gjithmonë me rendiment dhe të pëlqehej për nivel. Tajari ishte i shkathët, manovronte dhe mashtronte  me sukses kundërshtarët, kryente pasime dhe realizime të sakta.

Erioni, futbollist

Erioni 9-vjeçar hyri në rrugën e futbollit duke u aktivizuar në ekipin me trajner të ndjerin futbollist Bajram Rushiti.


E nisi karrierën si portier e vazhdoi me të rinjtë dhe e mbylli stazhin me ekipin e të rriturve. Stazhi i gjatë nuk erdhi vetëm nga ajo që Erioni e dashuronte futbollin, por edhe sepse ishte i sigurt se kishte të ardhme dhe do të bëhej një portier cilësor.


Sportdashësit që nuk kanë  mundur ta kenë njohur Erionin para vitit 1995 tek luante me “Tomorin”, pa dyshim se do të jenë kureshtarë për t’u njohur me disa karakteristika të këtij portieri që jep më shumë se një dekadë mbrojti portën e “Tomorit”.


Erioni ishte pika e fortë në mbajtjen e ekipit “Tomori”. Ishin disa tregues fizik, teknik dhe psikologjik që e bënin të tillë. Erioni prej natyre ishte një djalë i shkathët me intuitë dhe reflekse, elastik dhe me sedër sportive, cilësi këto të domosdoshme për t’u bërë një portier i mirë.


Fakti që aftësia e tij bëri jehonë, ndikoi që Erioni të jetë pjesëtar i ekipit kombëtar për të rinj në dy takimet ndërkombëtare me Hollandën.


Po kështu aktivizohet në dy takimet për kupën “Ballkanike” 1991 të “Tomorit” me ekipin “Otolul” të Rumanisë.


Erionit i bëj dy pyetje: 


Në cilën ndeshje keni patur formë më të mirë?

Më kujtohen dy ndeshje në vitin 1989 në Berat për kupën e Shqipërisë në takimet gjysmëfinale në Berat dhe në vitin 1991 në Berat në takimin për kupën “Ballkanike” me ekipin “Otolul”.


Cili ka qenë trajneri dhe futbollist më i mirë në vite?

Si trajner Guxim Mukli dhe si futbollist, Kovaçi, R. Kokalari.

Artani, atlet

Nëse nuk do të bëhej ky shkrim, zor se do të dihej që në familjen Rehovia 4 pjesëtarë të saj janë aktivizuar me sportin. Më i vogli sportist i kësaj familje është Artani.


Artani i vogël dhe në moshën e adoleshentit duke patur një trup të shëndoshë, fizik muskuloz e të fuqishëm, zgjodhi pikërisht për të ushtruar atletikën pasi përshtateshin cilësitë e tij fizike me këtë lloj sporti. Ushtroi disiplinën e hedhjeve: gjyles, diskut, shtizës. Është dalluar në kampionate kombëtare duke zënë vende nderi në disiplina të veçanta dhe në shumëgarësh. Ka përfaqësuar  “Tomorin” dhe shkollën e mjeshtrisë sportive. Tashmë është mësues i  edukimit fizik në shkollën e mesme “Shyqyri Lakra”.


E pyes Artanin: përse  nuk ngrini ekipin e atletikës, disiplina e hedhjeve e cila është më e lehtë?


Në pamjen e parë duket e thjeshtë, por nuk është ashtu. E  them këtë sepse që të nisi atletika në Berat, do një angazhim serioz e me përgjegjësi e jo vetëm nga unë që do të jem i gatshëm, por nga drejtues  që së pari të zgjidhin plotësisht anën financiare.

Vlash Pambuku
